КАНОН  ПРЕД  ТИХВИНСКОЙ  ИКОНОЙ

ПРЕСВЯТОЙ  БОГОРОДИЦЫ

Память  празднуем  26  июня  (8  июля)

Тропарь,  глас  4-й

Днесь,  я=ко  со=лнце  пресве=тлое,  возсия=  нам  на  возду=се  всечестны=я  ико=на  Твоя=,  Влады=чице,  луча=ми  ми=лости  мир  просвеща=ющи,  я=же  вели=кая  Росси=я,  я=ко  не=кий  дар  Боже=ственный  свы=ше  благогове=йне  восприе=мши,  прославля=ет  Тя,  Богома=ти,  всех  Влады=чицу,  и  от  Тебе=  ро=ждшагося  Христа=  Бо=га  нашего  велича=ет  ра=достно.  Ему=же  моли=ся,  о  Госпоже=  Цари=це  Богоро=дице,  да  сохрани=т  вся  гра=ды  и  стра=ны  христиа=нския  невреди=мы  от  всех  наве=т  вра=жиих  и  спасе=т  ве=рою  покланя=ющихся  Его=  Боже=ственному  и  Твоему=  пречи=стому  о=бразу,  Де=во  Неискусобра=чная.

КАНОН,  ГЛАС  4-й

Песнь  1

Ирмос:  Отве=рзу  уста=  моя=,  и  напо=лнятся  Ду=ха,  и  сло=во  отры=гну  Цари=це  Ма=тери,  и  явлю=ся,  све=тло  торжеству=я,  и  воспою=,  ра=дуяся,  Тоя=  чудеса=.

Припев:  Пресвята=я  Богоро=дице,  спаси=  нас.

Даждь  ми,  Светода=вче  Христе=,  в  наро=читый  день  пресла=внаго  явле=ния  ико=ны,  Ро=ждшия  Тя,  све=тло  торжествова=ти  и  ве=село  во  стра=се  и  ра=дости  воспева=ти  при=сно  Тоя=  чудеса=.

Пресвята=я  Богоро=дице,  спаси=  нас.

Сло=во  Бо=жие  Светода=тельное  и  Прему=дрость  О=тчую  пло=тию,  Де=во,  ро=ждшая,  просвети=  глубо=кую  тьму  моего=  неразу=мия  и  сло=во  ми  пода=ждь  воспе=ти  Твоя=  чудеса=.

Слава:  Днесь  ве=рных  собо=ри  просвеща=ются,  ерети=ческая  же  ополче=ния  посрамля=ются,  ви=дяще  ико=ну  твою=,  Влады=чице,  я=ко  со=лнце,  по  возду=ху  ше=ствующу,  нече=стия  мглу  потребля=ющу  и  ве=рныя  просвеща=ющу.

И  ныне:  Еди=на  еси=  Ты  вели=чие  на=ше  и  похвала=  с  Бо=гом,  Богоневе=стная,  Тобо=ю  бо  от  бед  спаса=емся,  и  к  Тебе=  прибега=ем,  и  приле=жно  мо=лимся:  изба=ви,  Влады=чице,  рабы=  Твоя=  ве=чнаго  муче=ния,  воспева=ющия  Твоя=  чудеса=.

Песнь  3

Ирмос:  Твоя=  песносло=вцы,  Богоро=дице,  Живы=й  и  Незави=стный  Исто=чниче,  лик  себе=  совоку=пльшия,  духо=вно  утверди=,  в  Боже=ственней  Твое=й  сла=ве  венце=в  сла=вы  сподо=би.

Пресвята=я  Богоро=дице,  спаси=  нас.

Христе=  Иису=се,  Преве=чный  Царю=  и  Многоми=лостиве,  пречестна=го  Твоего=  о=браза  и  ро=ждшия  Тя  Присноде=вы  просвети=  нас  явле=нием  и  пода=ждь  нам  согреше=ний  оставле=ние  и  от  бед  избавле=ние.

Пресвята=я  Богоро=дице,  спаси=  нас.

Егда=  А=нгелами  неви=димо  носи=му  пречестну=ю  Твою=  ико=ну,  Влады=чице,  и  светоза=рно  стоя=щу  на  возду=се  лю=дие  ви=деша,  тогда=,  просвети=вшеся  све=том  Твоея=  ми=лости,  ра=дости  неизглаго=ланныя  исполня=шася.

Слава:  О  Боголюби=вии  святи=телие  и  свяще=ницы,  мона=си  и  прости=и  и  наро=ди  вси,  све=тло  ликовству=йте  днесь,  я=ко  возсия=  на  высоте=  Заря=  светоно=сная,  держа=щи  И=стиннаго  Све=та,  изображе=на  пло=тию,  с  Ни=мже  сни=де  к  нам,  подаю=щи  всему=    ми=ру  просвеще=ние.

И  ныне:  Твое=ю,  Де=во,  всечестно=ю  ико=ною  дре=вле  Творе=ц  всех  чудоде=йствова,  спасе=  Ца=рский  град  от  иноплеме=нных  нахожде=ния;  си=це  и  Росси=йстей  стране=  бу=ди,  Госпоже=  Цари=це,  покро=в  и  заступле=ние,  спаса=ющи  ю  от  всех  наве=т  вра=жиих.

Го=споди,  поми=луй  (трижды).  Слава,  и  ныне:

Седален,  глас  4-й

Я=ко  дре=вняго  вои=стинну  киво=та  честне=йший  Твой  пречи=стый  о=браз,  Влады=чице!  Па=че  бо  иле=ктра  блиста=яся,  повсю=ду  неоску=дно  лучи=  ми=лости  Твоея=  всем,  явля=я,  простира=ет  и  чту=щия  пресла=вное  прише=ствие  его=  благода=тию  Бо=жиею  ми=лостивно  соблюда=ет.  О  не=мже,  Влады=чице,  мы,  ра=дующеся,  усе=рдно  пра=зднуем  и  ма=тернее  Твое=  к  нам  милосе=рдие  прославля=ем

Песнь  4

Ирмос:  Седя=й  в  Сла=ве  на  Престо=ле  Божества=  во  о=блаце  ле=гце,  прии=де  Иису=с  Пребоже=ственный  Нетле=нною  дланию  и  спасе=  зову=щия:   Сла=ва,  Христе=,  си=ле  Твое=й.

Пресвята=я  Богоро=дице,  спаси=  нас.

Земля=  у=бо  вся  днесь  да  возвесели=тся,  вку=пе  же  и  возду=х,  и  мо=ре  да  кропи=т  ра=дование,  я=ко  всечестна=го  о=браза  Богома=тере  чуде=сным  ше=ствием  Росси=йская  страна=  пресла=вно  озари=ся.

Пресвята=я  Богоро=дице,  спаси=  нас.

Раболе=пно  слу=жат  и  А=нгельстии  чи=нове  Тебе=,  всех  Цари=це,  и  благогове=йно  почита=ют  всечестну=ю  Твою=  ико=ну,  воспева=юще  Тя,  Пресвяту=ю  Де=ву,  мы  же,  смире=ннии,  ка=ко  Тебе=,  Всечи=стую,  досто=йно  пе=ти  возмо=жем?

Слава:  Арха=нгельскую  песнь,  е=же  ра=дуйся,  Тебе=  зове=м,  Богоневе=сто,  Госпо=дь  с  Тобо=ю,  ра=дуйся,  ра=досте  А=нгелов  и  всех  челове=ков,  сла=вящих  Тя,  вои=стинну  весе=лие,  спаси=  ду=ши  пою=щих  Тя,  Богоро=дице  Чи=стая.

И  ныне:  О  Богороди=тельнице,  ра=дости  Пода=тельнице,  ве=рою  сла=вящия  Тя  и  от  души=  пою=щия  ра=дости  неизрече=нныя  испо=лни  и  Све=та  Невече=рняго  сподо=би,  Де=во  Благода=тная,  Влады=чице.

Песнь  5

Ужасо=шася  вся=ческая  о  Боже=ственней  сла=ве  Твое=й:  Ты  бо,  Неискусобра=чная  Де=во,  име=ла  еси=  во  утро=бе  над  все=ми  Бо=га  и  родила=  еси=  Безле=тнаго  Сы=на,  всем  воспева=ющим  Тя  мир  подава=ющая.

Пресвята=я  Богоро=дице,  спаси=  нас.

В  пусты=ни  явле=нно  Тебе=,  Богома=ти,  со  святи=телем  благогове=йный  узре=ти  муж  сподо=бися  и  благоволе=ния  Твоего=  глаго=лы  от  Тебе=,  Цари=це,  восприя=т,  на  бо=льшее  утвержде=ние  и  в  по=льзу  ми=ру  спасе=ния.

Пресвята=я  Богоро=дице,  спаси=  нас.

Окая=нен  у=бо  аз,  Всечи=стая,  и  недосто=ин  таковы=я  ны=не  благода=ти  е=же  Тя  ви=дети,  но  поне=  в  бу=дущем  сподо=би  мя  узре=ти  Тя,  и  Сы=на  Твоего=  усре=сти,  гряду=ща  во  сла=ве,  и  глас  Боже=ственный  услы=шати,  зову=щ  во  Ца=рство  Небе=сное.

Слава:  Прибега=ем  к  Твое=й,  Де=во,  бла=гости,  и  о=чи  серде=ц  на=ших  воспуща=ем  к  Тебе=,  Чи=стая,  и,  с  пла=чем  коле=на  преклоня=юще,  мо=лим  Тя:  не  пре=зри  на=шего  воздыха=ния  и  бу=ди  нам  покро=в  и  Помо=щница  в  День  су=дный.

И  ныне:  Еди=на  еси=  всех  Предста=тельница  христиа=н,  Богома=ти  Пречи=стая,  услы=ши  на=ше  моле=ние,  воззри=  на  ны,  Всепе=тая,  спаси=  град  и  оби=тель  Твою=  и  озари=  ста=до  Твое=  заре=ю  благода=ти  Твоего=  заступле=ния.

Песнь  6

Ирмос:  Боже=ственное  сие=  и  всечестно=е  соверша=юще  пра=зднество,  Богому=дрии,  Богома=тере,  прииди=те,  рука=ми  воспле=щим,  от  Нея=  ро=ждшагося  Бо=га  сла=вим.

Пресвята=я  Богоро=дице,  спаси=  нас.

О,  преди=внаго  Твоего=  чудесе=,  Влады=чице!  Я=ко  за  преслуша=ние  Твоего=  повеле=ния  ужа=сно  челове=к  с  главы=  церко=вныя  восхище=н  быв,  на  земли=  невреди=м  обре=теся,  ми=лостию  Твое=ю,  Всеми=лостивая.

Пресвята=я  Богоро=дице,  спаси=  нас.

Никто=же  та=ко  преслу=ша  Боже=ственная  повеле=ния,  я=коже  аз,  окая=нный.  Тем,  Ти  припа=дая,  молю=ся,  Влады=чице:  пре=жде  да=же  до  конца=  не  поги=бну,  наста=ви  мя  на  и=стинный  путь  и  спаси=  мя,  Чи=стая.

Слава:  Ты,  о  Богома=ти,  ро=ждшая  Претерпе=вшаго  нас  ра=ди  на  Дре=ве  Кре=стнем  распя=тие,  умоли=  при=сно  нам,  страда=ние  Его=  свято=е  по=мнящим,  во=лю  Его=  Боже=ственную  твори=ти  и  ве=чных  благ  насле=дниками  бы=ти.

И  ныне:  Влады=чице,  Де=во  Чи=стая,  изба=ви  нас  лю=тых  всех,  умоля=ющи  Пригвозди=вшаго  на  Кресте=  грехи=  на=ша,  и  сподо=би  нас  досто=йно  одесну=ю  Его=  ста=ти,  егда=  прии=дет  во  сла=ве  Свое=й.

Го=споди,  поми=луй  (трижды).  Слава,  и  ныне:

Кондак,  глас  8-й

Притеце=м,  лю=дие,  к  Де=ве  Богоро=дице  Цари=це,  благодаря=ще  Христа=  Бо=га,  и  к  Тоя=  чудотво=рней  ико=не,  уми=льно  взира=ющи,  припаде=м  и  возопие=м  Ей:  о  Влады=чице  Мари=е,  присети=вше  страну=  сию  Твоего=  честна=го  о=браза  явле=нием  чуде=сно,  спаса=й  в  ми=ре  и  благовре=менстве  оте=чество  на=ше  и  вся  христиа=ны,  насле=дники  показу=ющи  Небе=сныя  жи=зни,  Тебе=  бо  ве=рно  зове=м:  ра=дуйся,  Де=во,  ми=ра  спасен=ие.

Икос

Пречу=дное  явле=ние  Богома=тере  ви=дяще,  на  высоту=  доброде=телей  взы=дем  и  ум  на  Не=бо  возведе=м.  Сего=  бо  ра=ди  небоше=ственне  прии=де,  да  привлече=т  к  высоте=  вопию=щия  Ей  си=це:  ра=дуйся,  благослове=нная  Де=во,  от  всех  родо=в  Бо=гом  избра=нная;  ра=дуйся,  Небе=сная  Цари=це,  Го=спода  Бо=га  Ма=ти  и  Творца=  вся=ческих.  Ра=дуйся,  всера=достное  А=нгелом  пе=ние;  ра=дуйся,  все=жела=тельное  всего=  ми=ра  зре=ние.   Ра=дуйся,  неподви=жимое  ве=ры  благоче=стия  основа=ние;  ра=дуйся,  всесве=тлое  благода=ти  позна=ние.  Ра=дуйся,  Бо=жие  к  земны=м  благоволе=ние;  ра=дуйся,  земны=х  к  Бо=гу  возведе=ние.  Ра=дуйся,  озло=бленным  душа=м  утеше=ние;  ра=дуйся,  всем  ве=рным  ско=рое  поможе=ние.  Ра=дуйся,  дарова=нная  от  Бо=га  Предста=тельнице  ро=ду  христиа=нскому,  его=же  и  соблюда=й  приле=жно  от  вся=ких  бед  и  зол,  да  зове=м  Ти:  ра=дуйся,  Де=во,  ве=рным  спасе=ние.

Песнь  7

Ирмос:  Не  послуж=иша  тва=ри  Богому=дрии  па=че  Созда=вшаго,  но,  о=гненное  преще=ние  му=жески  попра=вше,  ра=довахуся  пою=ще:  препе=тый  отце=в  Госпо=дь  и  Бог,  благослове=н  еси=.

Пресвята=я  Богоро=дице,  спаси=  нас.

Единоча=дый  Твой  Сын  и  Бог  всех,  Богома=ти,  пречи=стый  Твой  о=браз  невреди=м  сохрани=  во  пла=мени,  о,  чудесе=!  Благода=тию  па=че  со=лнца  обре=теся  сия=ющ,  и  ве=рныя  просвеща=ющ  ве=рою  пою=щия:  Бо=же,  благослове=н  еси=.

Пресвята=я  Богоро=дице,  спаси=  нас.

Небе=снии  Чи=нове  веселя=тся  с  земноро=дными,  Богоро=дице,  в  све=тлом  торжестве=  Твое=м,  е=же  соверша=ющия  ны  и  со  стра=хом  предстоя=щия  пред  пречи=стым  Твои=м  о=бразом  просвети=  све=том  сия=ния  Твоего=,  Пречи=стая,  и  вся  спаси=.

Слава:  Еди=наго  от  Тро=ицы  Бо=га  Сло=ва,  Царя=  Небе=снаго,  пло=тию,  Цари=це,  родила=  еси=,  Того=  моли=,  Влады=чице,  во=инству  на=шему  пода=ти  одоле=ние  на  проти=вныя  и  всем  ве=рным  по=мощь,  грехо=в  оставле=ние  и  душа=м  спасе=ние.

И  ныне:  Рабы=  Твоя=,  Чи=стая,  пою=щия  Тя  и  ве=рою  несумне=нною  моля=щияся  Тебе=,  светода=тельною  Твое=ю  и  Боже=ственною  осени=  благода=тию,  я=ко  Благоде=теля  всех  ро=ждшая,  и  покры=й  и  сохрани=  от  всех  наве=т  вра=жиих.

Песнь  8

Ирмос:  О=троки  благочести=выя  в  пещи=  Рождество=  Богоро=дичо  спасло=  есть,  тогда=  у=бо  образу=емое,  ны=не  же  де=йствуемое,  вселе=нную  всю  воздвиза=ет  пе=ти  Тебе=:  Го=спода  по=йте,  дела=,  и  превозноси=те  Его=  во  вся  ве=ки.

Пресвята=я  Богоро=дице,  спаси=  нас.

О,  пресла=вных  чуде=с  Твои=х,  Чи=стая!  Я=ко  зда=тели  святы=я  це=ркве  Твоея=,  под  ка=мением  тридне=вно  бы=вшии,  обрето=шася  жи=ви  и  безвре=дни,  покро=вом  соблюде=ни,  Тебе=,  всех  Цари=це,  возсыла=юще  гла=сы  похвальныя.

Пресвята=я  Богоро=дице,  спаси=  нас.

Жизнь  вме=сто  сме=рти  дарова=ла  еси=,  Богоро=дице,  ме=ртвенному  существу=.  Те=мже  и  нас,  умерщвле=нных  грехи=  мно=гими,  Богоневе=сто,  неврежде=нны  от  враг  соблюди=  и  к  жи=зни  лу=чшей  возведи=,  спаса=ющи  ду=ши  на=ша.

Слава:  Днесь  испо=лняшася  ра=дости  и  весе=лия  вси  ве=рнии  о  ико=не  Твое=й,  Богоро=дице,  я=ко  в  че=люстех  сме=рти  бы=вшим  яви=лася  еси=  Жи=зни  Вино=вница  и  исто=чник  приснотеку=щий,  целе=бныя  дары=  всем  точа=щий  и  спасе=ние  подаю=щий.

И  ныне:  Изря=дно  воспе=та  пречи=стаго  Твоего=  о=браза  и  ро=ждшагося  из  Тебе=  Младе=нца,  и=стинна  же  Бо=га,  чу=дныя  ико=ны  пресла=вное  прише=ствие  совоку=пльшихся  люде=й  отвсю=ду,  Всепе=тая,  моле=ние  приими=  и  проше=ния  испо=лни.

Песнь  9

Ирмос:  Всяк  земноро=дный  да  взыгра=ется,  Ду=хом  просвеща=емь,  да  торжеству=ет  же  Безпло=тных  умо=в  естество=,  почита=ющее  свяще=нное  торжество=  Богома=тере,  и  да  вопие=т:  ра=дуйся,  Всеблаже=нная  Богоро=дице,  Чи=стая  При=сноде=во.

Пресвята=я  Богоро=дице,  спаси=  нас.

Явле=нию,  Влады=чице,  всечестны=я  Твоея=  ико=ны  кто  не  удиви=тся  или  кто  не  почуди=тся?  По  возду=ху  бо  сию=,  я=ко  не=кий  дар  светоно=сный,  низпосла=ла  еси=  земли=  Росси=йстей,  ра=достно  пою=щей  Тя  и  ве=рно  велича=ющей.

Пресвята=я  Богоро=дице,  спаси=  нас.

Ра=дость  ми=ру,  Де=во,  неизглаго=ланную  дарова=вши  явле=нием  пречи=стыя  Твоея=  ико=ны,  изба=ви,  Влады=чице,  от  вся=кия  печа=ли  ве=рою  покланя=ющияся  ей  и  со  стра=хом  целу=ющия  ю:  о  Пресвята=я!  вся  спаси=  и  поми=луй  и  Ца=рствия  Небе=снаго  сподо=би.

Слава:  Ро=ждшая,  Влады=чице,  Человеколю=бца  Бо=га,  за  человеколю=бие  посети=ла  еси=  нас  Боже=ственною  Твое=ю  ико=ною,  к  не=йже  всегда=  притека=юще  и  благоле=пие  ея=  зря=ще,  Тебе=  уми=льно  вопие=м:  спаса=й  при=сно,  Богоро=дице,  достоя=ние  Твое=.

И  ныне:  Устна=ми  смире=нными  принесо=х  Ти  препро=стое  сие=,  Всепе=тая,  пе=ние:  поне=же  груб  есмь,  многогре=шный,  и  недосто=ин  по  достоя=нию  воспе=ти  Тя,  но  от  усе=рдия  на  Твоя=  щедро=ты  наде=яся,  я=ко  Спаси=теля  всего=  ми=ра  родила=  еси=,  не  возгнуша=йся,  Цари=це,  приими=  сие=  и  спаси=  мя.

